
„Bagimana ko Tjong-tit poenja pengliatan; sampe brapa banjak kita boleh pertjaja sama Gan Kengtjoei ?“

„Begitoelah sampe dji-sha-tjap-tjing. Tempo goan pergi di Bogor, goan soeda perloein tjari taoe. Samoea orang kata ia sekarang ada sedeng djaja.“

Hoaij-wan bersenjoem, kamoedian laloe berkata lagi :

„Sekarang kita poenja oewang samoea soeda habis ditagi, ja?“

„Ja, samoeanja; lin boleh traoesa salempang boeat kasi lagi sama dia.

„Prahoe soeda habis dibongkar samoea, ja ?“

„O, dari tadi.“

„Kamaren poekoel brapa itoe orang-orang berdjandji maoe dateng ka mari, ha, ko Tjong-tit? Kira-kira poekoel tiga, ja?“

Betoel, lebi baek lin sekarang djangan pergi ka mana-mana lagi. Engga, samentar ia dateng nanti kaga ada orang jang poetoesin.

„Ah, engga, ini hari owee engga ada laen oeroesan.“

Kamoedian Hoaij-wan laloe berdjalan masoek-kaloear di tokonja, menanjaken ini-itoe atawa kasi prenta apa jang ia rasa perloe. Oleh kerna itoe, baek Tjong-tit, baek poen samoea anak-anak jang berkerdja di sitoe, tida ada jang brani maen gila-gila atawa bertjanda segala tida karoeanan.

Antara perserohnja, memang adalah Hoaij-wan

